
Maligaliuqti John Main
Minista Munarijuq uumunga Qulliq Alrujaqtuqtunik Ikumadjutiit
Maligaliurvia Nunavut
 926 Sivumugiaq, 2nd Floor, 
Iqaluit, Nunavut X0A 3H0

Haluu Minista Main,

UUMUUNA:	Angijuq Akitujut Havaakhaq Laisighaq Uuktuuti Ukunani Ingniqutinik Himmautikhat Kugaarukmi, Sallirmi, Igluligaarjungmi, Tikiraarjungmi, Mittimatalingmilu, Igluin Auladjutitigun Akitutilaanginnut Katimajiit Nunavunmi Unniudjutaa 2024-01.

Titiraqhimajukkut ubluqaqtumik Hikutirvia 23, 2023, Qulliq Alrujaqtuqtunik Ikumadjutiit, (QEC) uuktuqtuq uumunga Ministamun Munarijuq QECkunnun angirutikhamik angijuni akitujumi havaakhami laisikhanik ukununga ingniqutinik himmautikhanun nunallaani Kugaarukmi, Sallirmi, Igluligaarjungmi, Tikirarjuami, Mittimatalingmilu. Titiraqhimajukkut ubluqaqtumik Ubluirvia 1, 2023, Minista Munarijuq QECkunnun tukhiqtuq uqaudjutikhanik uvanga Igluin Auladjutitigun Akitutilaanginnut Katimajiit Nunavunmi (URRC) uumuunga QECkut uuktuutaanin.

Kiudjutimi uuktuutimin uumanga Ministaup tukhirutaanin, takulutin ilaliutihimajumik URRCkut Unniudjutaanik 2024-01, uumuunga QEC-kut angijuni havaakhani laisikhakkut uuktuutaanik.

Pittiarnikkut,


[image: ]

Graham Lock, Tuklik-Ikhivautalik
Igluin Auladjutitigun Akitutilaanginnut Katimajiit Nunavunmi

CC:	Hivuliqti P.J. Akeeagok, Minista Munarijuq URRCkunnun
Anna Fowler, Tukliq Minista, Kavamaliqijikkunni 
Bill Nippard, Tadja Angijuqqaangullaktuq CEOlu, Qulliq Alrujaqtuqtunik Ikumadjutiit
Laurie-Anne White, Executive Director, URRC

P.O. BOX 1000, STN 200, IQALUIT, NU, X0A 0H0, URRC@GOV.NU.CA www.URRC.gov.nu.ca

AULAPKAIJININ NAITTUQ ILITTURIPKAIDJUT
Qulliq Alrujaqtuqtunik Ikumadjutiit (QEC), auladjutiviunguplutik, pitqujaujut malikhugu Ilanga 18.1 talvani Qulliq Alrujaqtuqtunik Ikumadjutiit Maligaq, piumaplutik angirutimik munarijumin Ministamin hivuagun havaliqtinnagin angijumik akitujumik havaakhamik. 
Uvani Hikutirvia 23, 2023, QECkut uuktuqtuq uumunga Ministamun Munarijuq QECkunnun angirutikhamik angijuni akitujumi havaakhami laisighanik ukununga ingniqutinik himmautikhanun nunallaani Kugaarukmi, Sallirmi, Igluligaarjungmi, Tikirarjuami, Mittimatalingmilu. Titiraqhimajukkut ubluqaqtumik Ubluirvia 1, 2023, Minista tukhiqtuq uqaudjutikhanik uvanga Igluin Auladjutitigun Akitutilaanginnut Katimajiit Nunavunmi (URRC) uumuunga Uuturutaanik.
[bookmark: _Hlk161583534]URRCkut ihumagidjutait hapkunani hunani pitquidjutainnilu titiraqhimajuq umaani unniudjutimi. Naittukkut, URRCkut pitquihimajun:
a. Taapkuat angijuni akitujumi havaakhami laisighanik angirutinik ukununga ingniqutinik himmautikhanun nunallaani Kugaarukmi, Sallirmi, Igluligaarjungmi, Tikirarjuami, Mittimatalingmilu, angiqtaujukhat pidjutaani hapkununga:
i. Taimaatun, taimaitpat, ukunani kituni nunallaani, nalautinniaqhimajun akiit kinguagun tuniudjutainni avatqhimakpat nalautinniaqhimajuni akiinnik amigaitqijaani 25%mik, QECkut pitqujauhimaju upalungaijarlutik tunilutiklu nutaamik angijuni akitujuni havaakhami laisighamik uuktuutimik (MPPA) uumunga Ministamun munarijuq QECkunnik.
ii. Taimaa, taimaatun, kinguagun tuniudjutainni, una tukhiqtauhimajuq havalirnirmun ublua aallangurniaqqat talvanga tukhiqtauhimajumi havalirnirmin ubluani avatquhimajumik atauhirmi ukiumi ukununga kituni nunallaani, QEC pitqujauhimajuq unniutilugu Minista munarijuq QECkunnun qilamik.
b. Ilauluni qulaaniittunun, URRCkut pitqujait hapkuat:
i. Taimaatun, ilihimadjutaani ukunani akhuurnaqtuni qajangnaittukkut ihumaaluutini uqaqtauhimajun Ubluirvia 2021mi MPPA ukunani Kuguaarjungmi Igluligaarjungmilu pauwaliqiviinnik, URRC pitqujaa QECkut tunijukhat naunaijaqpiaqhimajunik unniudjutini Ministamun munarijuq QECkunnun ukunani qanuriliuqpiarutikkut hanaqidjutainnik kiudjutainnik ihumagijaujuni qajangnaqpiaqtunik ukunanilu naammaktukkut ihumaaluutini, imaalu/imaluunniit atuquraanginnaqtuni (maliktakhat) malingittuni pipkaijaami nunallaap nakuunia havaktinilu qajangnaidjutainnik qajangnaqhingittaanginik.




c. Aallallu pitquidjutit ilauliutihimajun uvani Ilangani 6.0 URRC Pitquidjutainni uvani nungulviani unniudjutiup.

IGLUIN AULADJUTITIGUN AKITUTILAANGINNUT KATIMAJIIT NUNAVUNMI







KATIMAJIUJUT




Graham Lock	Ikhivautaliup-tuklia
Nadia Ciccone	Ilaujuq
Bill Williams	Ilaujuq






IKAJUQTI




Laurie-Anne White	Atanilluaq
Wade Vienneau	Qaujihaqti

4. Qulliq Alrujaqtuqtunik Ikumadjutiit (QEC), tikkuaqtauhimapluni auladjutiviunguplutik, pitqujaujut malikhugu Ilanga 18.1 talvani Qulliq Alrujaqtuqtunik Ikumadjutiit Maligami (QEC Maligaq), piumaplutik angirutimik munarijumin Ministamin hivuagun havaliqtinnagin angijumik akitujumik havaakhamik. Uvuuna mighaagut, Ilanga 18.1 uvani QEC Maligami tunijuq imaatut:
Tukihidjutit
(1) Uvani ilangani, "angijuq akitujuq havaktaujukhaq" tukihidjutiqaqtuq akitujuq havaktaujukhaq tamatqiutaani akiqaqtuq avatquhimaplugu $5,000,000.

Angijuq akitujuq havaakhaq
(2) Kuapuriisitkut havaliqtughaungittut, naliinniklu havakvikmiknik havaliqtipkaqtaghaungittait, angijumik akitujumik havaktaujukhamik kihiani uuktuqhimagumi hivuagut Ministamun pitquidjutimik angirutimik havaktaujukhamun.

Minista qiniqhiajaaqtuq uqaudjiutinik
(3) Kiutinnani uuktuutimun piliuqhimajuq ataani iluani-ilangani (2), Minista pittaaqtuq uqaudjiutinik ukunanga Igluin Auladjutitigun Akitutilaanginnut Katimajiinnit (URRC) piliuqtauhimajuq ataani Igluin Auladjutitigun Akitutilaanginnut Katimajiinnit Maligami.

Kuapuriisitkut tunijukhat kangiqhidjutikhanik
(4) Kuapuriisitkut tuniniaqtaa Minista URRCkullu ukuninga ilitturipkaijjutighanik pihimajakhait Minista ihumaliuriangani taimaatut angirutimik tunijauttaakhariangat.

Ministaujuq pittaaqtuq imaatut
(5) Ministaujuq imailiulaaqtuq
(a) tuniluni angirutimik havaknikkut angijuq akitujuq havaktaujughamik, piqarluni piittumikluunniit qanuriliurutikhanik; imaaluunniit
(b) qingiluni angirutikhamik.

Pitquidjuti
(6) Angiruti tunijaujuq Ministamin ataani titiraqhimajuni (5)(a) pihimajukhaujuq taimaatut pitquidjutiuluni.

5. Ilanga 7e) uvani Igluin Auladjutitigun Akitutilaanginnut Katimajiinnit Maligami (URRC Maligaq) uqarhimajuq, aallanilu, pidjutaa URRCmi uqaudjiutilugu Minista munarijuq uumunga QECkunnun mighaagut uukturutini angirutikhanun ukunani angijuni akitujuni havaktaujukhani ataani ilangani 18.1 uvani QECkut Maligami.





Makpiraaq 24

6. Uvani Hikutirvia 23, 2023, QECkut uuktuqtuq uumunga Ministamun Munarijuq QECkunnun angirutikhamik angijuni akitujumi havaakhami laisighanik ukununga ingniqutinik himmautikhanun nunallaani Kugaarukmi, Sallirmi, Igluligaarjungmi, Tikirarjuami, Mittimatalingmilu. Uvani Ubluirvia 5, 2023,[footnoteRef:2] Minista tukhiqtuq uqaudjiutinirnik URRCkunnin pidjutiningani Uukturutimun. URRCkut ihumagidjutait hapkunani hunani titiraqhimajuq umaani unniudjutimi. [2: 	Ministaup titiraqhimajaa tukhiqhuni ihivriurutikhaanun Uuktuutimi ubluqaqtuq Ubluirvia 1, 2023, kihimi pijauhimangittuq URRCkunnin tikitinnagu Ubluirvia 5, 2023. Ihumagijaujuq ublua pidjutaanin, pidjutikhanun uumani 150nik-ubluni umikvikhaanun kingullianun unniudjutimi, una Ubluirvia 5, 2023.] 

KANGIQHIDJUTIT
7. QECkut uuktuqtut ingniqutinik himmautikhanik tallimani nunallaani pidjutijaami nakuuraanginnaqtunik angumadjutikkullu ihumagijaujuni (naunaitkutit tunihimajun ilanginni ataani). QEC ilitturipkaijuq himmautikhat ihariagijaujun pijaanginnik angumadjutikkut upalungaijautinik maliktakhat, kiudjutigilugin ingniqutit tikihimaliqtait avatquhimajailluunniit aturutikkut auladjutiit tunnganiqaqhuni utuqqangurutinginni uvaniluunniit ikaarniinik havagutaini, ihuaqhailugillu nakuunikharutainnik ihumagijaujun pidjutilgit piqanginnikkut aallanik himmautikhaniluunniit ilakhanik.
8. QEC uqaqhimajuq atuqtuq pitqujauhimajumik hailihimajummaaqtukhaq angummadjutit (RFC) upalungaijautikkut aturutikhamik ukununga uqhurluktuqtunik pauwaliqivingni, taimaatun 110% nalautinniaqhimajumi anginikhaanun aturutingani nunallaamun aturiami pihimakpat angitqijaq atauhiq ingniquti atulaiqqat (N-1). Taamna tamatkiutini iliuraqhimajuq angumadjuti (IC) ikiklijuummiqtiqhimauq uumanga angitqijaain atauhirmi ingniqutimi, pidjutiujuq uvani iliuraqhimajumik hailihimajummaaqtukhaq angummadjuti (IFC). QECkut ihumagingitaa amigarnaqhidjutikkut ingniquti ilaujuq pauwaliqidjutimi aajjikkiikhiliuliraangami ukunani RFCmi uvanilu IFCmi.
9. QEC nalautinniaqhimajaa akingit iniqtiriami taapkua tallimat ingniqutit himmautikhat imaa ittun $32.4 million. QEC uqaqhimajuq taapkuat manikkut aturutikhat nalautinniaqhimajun havaktakhanun tunnganiqaqtun qangannuaq aturutinin akitutilaanginnik aajjiikniqaqtunin havaktakhanin.
10. QEC nalautinniaqhimajaa piqarniaqtuq $2.791 millionmik akitujuummiqtumik maniliurutimi pitqujauhimajumik pidjutainnin tallimani ingniqutini himmautikhanik; $1.295 million akiliqtuinikkut akiliqtakhanik pidjutilgit ukununga akitujuni akiinni himmautinun, imaalu $1.495 million ukununga utiqtirutinun ilaliutihimajuni aktilaanginni tunnganiani (akitujuni akiinni himmautini). QEC nalautinniaqhimajuq akittuqjuummiqtuq maniliurutimi pitqujauhimajumik pidjutiniaqtuq imaa nalautinniaqhimajumi 1.47 cents/kilowatt-ikaarnimi (kWh) akittuqjuummiqtumi ukunani nunaptingni-tamaat akitutilaanginni, ihumaginikkut havaakhat iniqtauhimajun talvuuna 2026/27 maniliqinikkut ukiungani.
11. QEC uqaqhimajuq taapkuat ingniqutini himmiqtuinikkut havaakhat piraanginnaqpaktut imaakiaq malruungnik ukiunik iniriami tunnganiqarniani ihariaginirmi aquiqturiami hanalrutnik ihuaqharutikhanullu nappaqtirutinun. QEC niriuktaa havaakhat iniqtauniaqtun talvuuna 2025/26 maniliqinikkut ukiungani.
KUGAARUK
12. [bookmark: _Hlk161583837]QEC uqaqhimajuq taimaatun Kugaaruk ittuq Kitikmeoni Nunavunmi inugiangiqaqturlu 1,033 uvani 2021 inugiangnikkut naunaijautimi, amigaiqtijuummiqniq imaatun10.7 talvanga 2016 inugaingnikkut nauaijautimin. Upautinia nunallaamun pilluaqtauvaktuq tingmidjutikkut umiakkulluunniit.
13. Pauwaliqivik pilik pingahunik ingniqutinik piqaqtun IC imaa 1,420 kilowatts (kW) imaalu IFC imaa 770 kW. QEC uqaqhimajuq una ingniquti G1 iliuraqtauhimajuq 2004mi taimaalu QEC ihumagijuq taamna tahamanittuq pauwaliqivik angumalimaitait ukuat RFC maliktakhat talvuunakiaq 2025mi. QEC tunijuq aallanilu naunaitkutinik mighaagun qanurinniani pauwaliqivingmi uvani Ubluirvia 2021 angijuni havaakhami laisighakkut uuktuutimi (MPPA). QEC uqaqhimajurlu piliklu uuminga 500‑kW amigarnaqhinirmun ingniqutimik ittuq nunallaami.
14. QEC pijumajuq himmiqtirlugu una 320-kW ingniqutumik G1 uumunga 550-kW ingniqutimik, taimaatun angiklihaqtirlugu una IC talvunga 1,650 kW unalu IFC uvunga 1,100 kW. Tunnganiqaqhuni uvani QECkut anginikhaanun aturutingani pijukhamik una IFC uvani nutaanguqtiqhimajumi pauwaliqivingmi angumadjutaatait anginikhaanun aturutingani unalu RFC maliktakhat uvani pidjutingani hivunikhami.
15. QEC ilihimajuq havaktakhaq ihariagijuq aallakkiinik nutaanguqtirutikhanik tunngavikhamun ikajuutiniklu nalavikhanun, uqhurjuaqarviinnun ingilrutikhanunilu ihariagijanun pauwaliqivingmun aulajaangani qajangnaittumik ihuaqtumiklu. 
16. QEC tuningittuq aallanik qanuriliurutikhanik kiudjutikhakkut qanurinnirmi kihiani uumani nutqaqtillangnianik ingniqutimi himmautaani.
17. Nalautinniaqhimajuq akingani havaktakhami una $5.409 million.
SALLIQ
18. QEC uqaqhimajuq Salliq ittuq Kivallirmi Nunavunmi inugiangniqaqhuni 1,035nik uvani 2021 inugiangnikkut naunaijautini, amigaiqjuummiqtiqhimajuq 16.2%mik talvanga 2016min inugiangnikkut naunaijautimin. Upautinia nunallaamun pilluaqtauvaktuq tingmidjutikkut umiakkulluunniit.
19. Pauwaqarvik pilik pingahunik ingniqutinik piqaqhuni IC uumani 1,560 kW imaalu IFC uumani 840 kW. QEC uqaqhimajuq una ingniquti G2 iliuraqhimajuq 2005mi taimaalu tahamaniittuq pauwaliqivik angummadjutingittuq uuminga RFC maliktakhanun. QEC tunihimangittuq aallanik naunaitkutinik mighaagun qanurinniani pauwaliqiviup. QEC uqaqhimajurlu pilik uuminga 500-kW amigarnaqhidjutikhanun ingniqutimik ittuq nunallaami.
20. QEC tukhiqtuq himmauhirlugu una 420-kW ingniquti G2 uumunga 720-kW ingniqutimik, talvuuna angikliharlugu una IC uumunga 1,860 kW imaalu una IFC uumunga 1,140 kW. Tunnganiqaqhuni uvani QECkut anginikhaanun aturutingani pijukhamik una IFC uvani nutaanguqtiqhimajumi pauwaliqivingmi angumadjutaatait anginikhaanun aturutingani unalu RFC maliktakhat uvani pidjutingani hivunikhami.
21. QEC ilihimajuq havaktakhaq ihariagijuq aallakkiinik nutaanguqtirutikhanik tunngavikhamun ikajuutiniklu nalavikhanun, uqhurjuaqarviinnun ingilrutikhanunilu ihariagijanun pauwaliqivingmun aulajaangani qajangnaittumik ihuaqtumiklu.
22. QEC tuningittuq aallanik qanuriliurutikhanik kiudjutikhakkut qanurinnirmi kihiani uumani nutqaqtillangnianik ingniqutimi himmautaani.
23. Nalautinniaqhimajuq akinga havaktakhamun una $7.499 million.
IGLULIGAARJUK
24. QEC uqaqhimajuq Igluligaarjuk ittuq Kivallirmi Nunavunmi inugiangniqaqhuni 397nik uvani 2021 inugiangnikkut naunaijautimi, ikiklijuummirnirmik 9.2%mik talvanga 2016min inugiangnikkut naunaijautimin. Upautinia nunallaamun pilluaqtauvaktuq tingmidjutikkut umiakkulluunniit.
25. Pauwaqarvik pilik pingahunik ingniqutinik piqaqhuni IC uumani 1,040 kW imaalu IFC uumani 640 kW. QEC uqaqhimauq taamna ingniquti G1 iliuraqhimajuq 2010mi unalu ingniquti tikiliqtaa nutqaqvikhaanik auladjutaanik tunngavingani ingniqutip ikaarniinnik auladjutaani. Tadja pauwaliqivik angumajaa una RFCkut maliktakhait. QEC tunihimajuq aallaniklu naunaitkutinik mighaagun qanurinniani pauwaliqiviup uvani Ubluirvia 2021 MPPA. QEC uqaqhimajurlu piliklu uuminga 500‑kW amigarnaqhinirmun ingniqutimik ittuq nunallaami.
26. QEC tukhiqtuq himmauhirlugu una 320-kW ingniquti G1 uumunga nutaamun 320-kW, taimaatun pinmmarigharlugu nakuuningania pauwaliqiviup. Tunnganiqaqhuni uvani QECkut anginikhaanun aturutingani pijukhamik una IFC uvani nutaanguqtiqhimajumi pauwaliqivingmi, pihimaittumik angiklilaaqhimajumik angumadjutimik, angumadjutaatait anginikhaanun aturutingani unalu RFC maliktakhat uvani pidjutingani hivunikhami.
27. QEC ilihimajuq havaktakhaq ihariagijuq aallakkiinik nutaanguqtirutikhanik tunngavikhamun ikajuutiniklu nalavikhanun, uqhuqjuaqarviinnun ingilrutikhanunilu ihariagijanun pauwaliqivingmun aulajaangani qajangnaittumik ihuaqtumiklu. 
28. QEC tuningittuq aallanik qanuriliurutikhanik kiudjutikhakkut qanurinnirmi kihiani uumani nutqaqtillangnianik ingniqutimi himmautaani.
29. Nalautinniaqhimajuq akinga havaktakhamun una $5.3 million.
TIKIRARJUAQ
30. QEC uqaqhimajuq Tikirarjuaq ittuq Kivallirmi Nunavunmi inugiangniqaqhuni 470nik uvani 2021 inugiangnikkut naunaijautini, amigaiqjuummiqtiqhimajuq 8.0%mik talvanga 2016min inugiangnikkut naunaijautimin. Upautinia nunallaamun pilluaqtauvaktuq tingmidjutikkut umiakkulluunniit.
31. Pauwaqarvik pilik hitamanik ingniqutinik piqaqhuni IC uumani 1,070 kW, imaalu IFC uumani 750 kW. QEC uqaqhimauq taamna ingniquti G1 iliuraqhimajuq 1991mi unalu ingniquti tikiliqtaa nutqaqvikhaanik auladjutaanik tunngavingani ingniqutip ikaarniinnik auladjutaani piqanginnirnullu parnaqutikhanik ilakhainnik. Tadja pauwaliqivik angumajaa una RFCkut maliktakhait. QEC tunihimangittuq aallanik naunaitkutinik mighaagun qanurinniani pauwaliqiviup. QEC uqaqhimajurlu piqangittuq amigarnaqhidjutikhanun ingniqutimik ittumik nunallaami.
32. QEC pijumajuq himmiqtirlugu una 300-kW ingniqutumik G1 uumunga 400-kW ingniqutimik, taimaatun angiklihaqtirlugu una IC talvunga 1,170 kW unalu IFC uvunga 770 kW. Tunnganiqaqhuni uvani QECkut anginikhaanun aturutingani pijukhamik una IFC uvani nutaanguqtiqhimajumi pauwaliqivingmi angumadjutaatait anginikhaanun aturutingani unalu RFC maliktakhat uvani pidjutingani hivunikhami.
33. QEC ilihimajuq havaktakhaq ihariagijuq aallakkiinik nutaanguqtirutikhanik tunngavikhamun ikajuutiniklu nalavikhanun, uqhurjuaqarviinnun ingilrutikhanunilu ihariagijanun pauwaliqivingmun aulajaangani qajangnaittumik ihuaqtumiklu.
34. QEC tuningittuq aallanik qanuriliurutikhanik kiudjutikhakkut qanurinnirmi kihiani uumani nutqaqtillangnianik ingniqutimi himmautaani.
35. Nalautinniaqhimajuq akinga havaktakhamun una $5.996 million.
MITTIMATALIK
36. QEC uqaqhimajuq Mittimatalik ittuq Qikiqtaalungmi Nunavunmi inugiangniqaqhuni 1,555nik uvani 2021 inugiangnikkut naunaijautimi, ikiklijuummirnirmik 3.8%mik talvanga 2016min inugiangnikkut naunaijautimin. Upautinia nunallaamun pilluaqtauvaktuq tingmidjutikkut umiakkulluunniit.
37. Pauwaqarvik pilik hitamanik ingniqutinik piqaqhuni IC uumani 2,670 kW, imaalu IFC uumani 1,820 kW. QEC uqaqhimajuq taamna ingniquti G3 iliuraqhimajuq 2009mi taimaalu nakuuhuiqhimajuq ingniquti piraangingnarnirmin ahiruqattaqhimanirnin. Tadja pauwaliqivik angumajaa una RFCkut maliktakhait. QEC tunihimangittuq aallanik naunaitkutinik mighaagun qanurinniani pauwaliqiviup. QEC uqaqhimajurlu piqangittuq amigarnaqhidjutikhanun ingniqutimik ittumik nunallaami.
38. QEC pijumajuq himmiqtirlugu una 550-kW ingniqutumik G3 uumunga 750-kW ingniqutimik, taimaatun angiklihaqtirlugu una IC talvunga 2,970 kW unalu IFC uvunga 2,020 kW. Tunnganiqaqhuni uvani QECkut anginikhaanun aturutingani pijukhamik una IFC uvani nutaanguqtiqhimajumi pauwaliqivingmi angumadjutaatait anginikhaanun aturutingani unalu RFC maliktakhat uvani pidjutingani hivunikhami.
39. QEC naunaijaqhimangitait aallat nutaanguqtirutit pimmarigharutilluunnii ilaujun havaktakhami pihimajakhat aulapkaijaami nakuujumik pauwaliqivingmik.
40. QEC tuningittuq aallanik qanuriliurutikhanik kiudjutikhakkut qanurinnirmi kihiani uumani nutqaqtillangnianik ingniqutimi himmautaani.
41. Nalautinniaqhimajuq akinga havaktakhamun una $8.176 million.

42. Ataani URRC Malgaqmi, hivulliuqtaujuq talvani avaliittumik ihumaliurutaani URRC-kunnin, URRCkut ihumaliurniaqtun naliangnik Uuturuti Mikijaakhaanik Angijaakhaanikluunniit pidjutinganun ihumaliurnirmjun ublukhainnun pijakhanik havagutinikkut Uukturutimi; mikijuq Uukturuti tunihimajuq ublukkut kiklikhamik 90-nik ublunik ukununga URRCkut unniutijaami munarijumut Ministamun taimaattauq angijuq uukturuti tunihimajuq ublukkut kiklikhammik imaatun 150nik ublunik. URRCkut ihumagijaa anginiqarnikkut pidjutit maniliurutikhanik tukhiqtauhimajun uvani qanurittumi Uuktuutimi, pijumaniiit ilitturipkaidjutikhanik tukhirutinik (IRs) kiudjutiniklu, ihariaginianiklu uuktuqvikhamik inungnin tunidjutikhainnik. Pidjutaanin, URRC ihumaliuqhimajuq havagutigilu Uuktuutit taimaatun angijukkut uuktuutiujuq.
43. URRC ihumaliuqhimajuq taamna 150-ublunik umikvikhaa tunijaami unniudjutiminik Ministamun unaujuq Qiqaijarluarvia 3, 2024.
[bookmark: _bookmark4]INUNGNI KATIMAPKAIDJUTINI HAVAGUTAA
44. Ubluqtuhinia 5, 2024mi, URRC pipkaijuq naunaitkutinik Uuktuutmi tunijaujukhat tamainnun hulaqutihimajunun nunallaanun tamaanullu Nunavunmi. Naunaitkutit Uuktutumi upalungaijaqtauhimajuq hailihimajurlu inungnun akiliqtuijunullu tamainni nunallaani, ilaujullu nunallaat ukuat Kugaaruk, Salliq, Igluligaarjuk, Tikirarjuaq Mittimataliklu. Nauniatkutit iliuraqhimajun URRCkut qaritaujakkuurutaani titiraqhimajurlu uvani Nunatsiaqmi tuhaqtipkaidjutaani qaritaujakkuurutimi ilaujullu ingnungnun tuhaqtipkaidjutinin. QECkut titiqqihimajait tamaita Maligaliuqtiit Maligaliurvingmi Nunavunmi miijanun tamaani Nunavunmi tuhihimaplutiklu inungnun tuhaqtakhainnun Uuktuutimi naunaijaqhugik tamarnik uuktuqvikhaani umikvikhaanilu tuniudjutikhanun mighaagun Uuktuutimi ukununga URRCkunnun.
45. URRC tunihimajurlu uuktuqvikhamik inungnun titirariamingnik uqautimingnik mighaagn MPPAkunnun talvuuna umikvikhaagun uvani Iidjirurvia 5, 2024mi. Atauhiq inungnin tujuuti pihimajuq taffumanga Ministamin Qamanittuamin, ubluqaqtumik Iidjirurvia 5, 2024. Ihumagijaujun uqaqhimajun tujuutimi kiudjutaujun QECkunnin uvani kiudjutaani ubluqaqtumi Iidjirurvia 7, 2024, taamna ihumagijauuq URRCkunin uvani unniudjutimi.
46. URRCkut apirijun aallaniklu ilitturipkaidjutikhanik QECkunnin mighaagun Uuktuutimi. Una havagutigijaujuq talvuuna malruungnik pidjutinik ilitturipkaijutikhani tukhirutinik (IRs). URRCkut apiqhuutigijait qaffit apiqhuutit, ukuningalu apiqhuutinik pidjutiqaqtunun tamainnun nunallaanun. QECkut kiujun ukununga malruungnun pidjutinik illitturipkaidjutikhanun tukhirutinun URRCkunin uvani Iidjirurvia 7, 2024, uvanilu Iidjirurvia 20, 2024mi.

47. URRCkut qaujihaqhimajaa Uuktuuti tamaani, ukuallu nunallaamun-pidjutilgit ilangit ukunani ilanginni pijuni. URRCkut kiuniaqtaillu ilangit ihumaaluuti mighaag iluaniittuni QECkut qangannuaq uuktuutaani(tainni) uvani MPPAnun.
TAMAINNI-NAUNAIJAUTI MANILIQINIKKULLU PIDJUTIT
48. URRCkut uqaqhimajun piqalimaittuq maniliqinikkut/aktilaatigun hulaqutinik akiliqtuijunun kihimi talvunga havaktakhat atuliqqata unalu QEC uuktuqqat akittuqjuummiqtirutikhamik maniliurutikhamingnun pitqujauhimajumi ukunanlu nunaptingni-tamaat akitutilaanginni. QEC uqaqhimajuq tunihimajuq akiinni nalautinniaqhimajunik tamainnun ingniqutini himmautikhanik havaktakhami tunnganiqaqhuni qangannuaq atuqtauhimanirnin; kihimi, piqangittuq ilitturipkaidjutikhanik tunihauhimaittun mighaagun havaktakhanik uqaqutigijaujuni. Ikajuutautqijauniaqtuugalua piqarluni aallaniklu ilitturipkaidjutikhanik mighaagun anginiani, ublukhainnik naunaitkutainnik, nunallaani akiinniklu havaktakhami(ni) QECkut kiudjutiuningani ilitturipkaidjutikkut manikkut aturutikhainni ukununga tallimanik ingniqutini himmautikhani Uuktuutimi. Kihiani, URRCkut piqangittuq qanuriliurutinik uppiringidjutikkut apiqhurnikkulluunniit QECkut qanuriliurutainnik ukunaniluunniit manikkut aturutinik tunihimajun Uuktuutimi.
49. URRCkut ihivriuqhimajaalu nalautinniaqhimajun maniliurutit pitqujauhimajun akittuqjuummirutit ukuallu pidjutijun akittuqjuummirutinik nunaptingni-tamaat akitutilaanginni. URRCkut uqaqhimajaa taamna atauhiq inungnin tunijauhimajuq mighaagun Uuktuutimi pidjutilik uvunga akitutilaangani angiklijuummirutimi pidjutiniaqtuq talvanga ingniqutinin himmautikkut havaktakhani, QECkullu pittaarutait kavamatuqatkunnin maniliqtuutikhanik ikajuutit akikhanun havaktakhani.
50. Mighaagun ukunani Arctic Energy Fund (AEF) pinahuarutimi aallanilu pidjutinin maniliqtuutikhanik, URRC kangiqhihimajuq akiinni ukunani ingniqutini himmautiniit tamaat maniliqtuqtauniaqtun akitutilaanginni-akliqtuijinin, piitturlu kavamatuqatkunnin maniliqtuutikhanik hailihimajunik uumanga AEFmin aallanilluunniit pinahuarutinin. QEC tunihimajuq ikajurutimik nutaanik-naunaitkutinik mighaagun qanurinniani AEF pinahuarutimi (ukunanilu maniliqtuutikhanik hailihimajunik), ukunanilu havagutinik piniaqhimanirnun aallanik maniliqtuutikhanik. Talvunga QEC pihimaliqqat aallanik maniliqtuutikhanik, akitujuni akiit akiliqtaujukhat QECkunnin, ukaullu maniliurutikhanun pitqujauhimajun hulaqutit pijukhaujun akitutilaanginni-akliqtuijinin talvuuna akitutilaanginnin Nunavut Kavamanganillu taapkunangaqpiaq.
51. Una inungnin tujuuti pihimajuq taffumanga Maligaliuqtimin Maligaliurvingmin Nunavunmi nunallaamin ilaungittumi Uuktuutimi; ahikkut ilitturipkaijuq ihumagidjutimik URRCkunnun pidjutilingmik pijukhamik naunaijarlugin akittaqutijunik havaktakhanik tautungnarutiqarnikkut. Tadja QECkut atulirutaani nunaptingni ‑tamaat akitutilaarutinik, akhuurnaqtuq QECkunnun tautuktittaami angijun havaktakhat tukhiqhimajait ihariajaujun taimaalu tamaita pijukhaujungnaqhijun aallakkuurutikhat ihumagijauvaktun, taimaatun tamaita akiliqtuivaktuq ailiqtuivangmata ilanginnik tamainni angijuni havaktakhani. Taimaatun nunallaaq piqpiajuitpat ikajuutikhanik angijumin havaktakhamin, imaaluunniit QEC tukhingitpat havaktakhamingnik pijumajaminik, pijakhaqariarungnaqhijuq aallaniklu ilitturipkaidjutikhanik hailihimajukhanik URRCkunnun inungnunllu taimaatun un uuktuqtuqhimajuq-uvunga ihariaginiq pijukhaujuunnirmat (naunaijaqhimajurlu nakuutqijaujuq aturutainnik QECkut angijunun akiliqtuidjutinun).
52. URRCkut ihumagijaa taamna nalautinniaqhimajuq maniliurutikkut pitqujauhimajuq angiklijuummiqhimajuq unalu pidjutikkut angiklijuummirni uvan nunaptingni-tamaat akitutilaanginik tautungnaqtuq nakuujuq. Kihimi, kingulliqpaaq ihumaliurniq piniaqtuq taapkuat havaktakhat atuqtauliqqata unalu QEC uuktuqpat ilaujaanginni akiit uvani maniliurutikkut pitqujauhimajumi piiurlutiklu nutaanik akitutilaanginnik. 
53. Taimaatun, ukununga qujaginnanun nunallaani, ihumagijaujun akiit kinguagun pinirnik avatquhimaliqqata tukhiqtauhimajuni akiit avatquhimajunik imaatun 25%nik, URRC pitquhimajuq QECkut pitqujauhimajun upalungaijarlutik tunilutiklu nutaamik MPPAmik uumunga Ministamun munarijumun QECkunnik. Taimaalu, kinguagun pinirnin, tukhiqtauhimajun havagutikkut ublunga aallaukpat talvanga tukhiqtauhimajuni havaktuikkut ubluani uvuuna avaqtuhimajumi atauhirmi ukiumi, URRCkut pitquniaqtut QECkut pitqujauhimajun unniutiliugu Minista munarijuq QECkunnun qilamik.
KUGAARUK
54. URRC ihivriuqhimajaa ihariaginia uumani tukhiqtauhimajuq ingniqutimik himmauhiqtakhamik havaktakhami Kugaarjuup pauwaliqiviani. URRC ihumagijaa una anginikhaanun aturutingani pijukhamik, RFC maliktakhat, IC unalu IFC ukuallu ilitturipkaidjutit tunihimajun ukunani ingniqutini uvani pauwaliqivingmi. 
55. URRCkut ilihimajaa una Kugaarukmi pauwaliqivik piqangittuq ihuaqtumik hailihimajummaaqtukhaq angummadjutimik angummadjutijaami uuminga RFC maliktakhainnik avataanun 2025mun unalu angiklijuummirutinik angumadjutikhanun ihariagijaujuq. URRC uqaqhimajuq Kugaaruk piliklu uuminga 500-kW amigarnaqhinirmun ingniqutimik ittuq nunallaami, tunijuq ilanganik qajangnaqtukkut ingattaqtailidjutimik pikpat ingniqutimi ahiruqqat.
56. QEC pijumajuq himmiqtirlugu una 320-kW ingniqutumik G1 uumunga 550-kW ingniqutimik nakuujutun ihuaqhaidjutaujuq; kihimi, aallanik ahikkuurutikhanik tunijauhimaittun. Angiklijuummirutiniq IFC uvani 1,100 kW ihariagijaujuq amirarijaujurlu, angumadjutijaujukhaujurlu ihariagidjutainnun nunallaap amigaittunun ukiunun. Una IFC uvani 1,100 kW ikitqijaujuq talvanga 1,660 kW tukhiqhimajumi Ubluirvia 2021mi MPPAmi. 
57. QEC uqaqhimajurlu kiudjutigijaillu aallat naamadjutingittun pauwaliqivingmi atuqhuni ahiruqtaulinikkut hanaqidjutainni. Taapkuat naamadjutingittun titirattiaqtauhimajun uvani Ubluirvia 2021mi MPPAmi uvunga nutaamun pauwaliqivikhamun Kugaarukmi. URRC uqaqhimajuq QECkut naammagijutut ittun aulapkaqtittaaqtaq nakuuniqarnia pauwaliqivingmi tadja. Kihimi, ilihimadjutaani ukunani akhuurnaqtuni qajangnaittukkut ihumaaluutini uqaqtauhimajun Ubluirvia 2021mi MPPA ukunani Kuguaarjungmi pauwaliqiviani, URRC pitqujaa QECkut tunijukhat naunaijaqpiaqhimajunik unniudjutini Ministamun ukunani qanuriliuqpiarutikkut hanaqidjutainnik kiudjutainnik ihumagijaujuni qajangnaqpiaqtunik ukunanilu naammaktukkut ihumaaluutini,  imaalu/imaluunniit atuquraanginnaqtuni (maliktakhat) malingittuni pipkaijaami nunallaap nakuunia havaktinilu qajangnaidjutainnik qajangnaqhingittaanginnik.
58. Ihumaalungnaqtuq URRCkunnun taimaatun qanuriliurutikhaq Uuktuutimi aajjikkuhiuraat uumunga qanuriliurutikhamun pihimajuq uvani Ubluirvia 2021mi MPPAmi. URRCkut kangiqhihimajaa una ingniqutini himmauhirutaa tadjakaffuk ihuaqhautauniaqtuq, talvunga nutaaq pauwaliqivik nappaqtiqtauninganun nunallaami; kihimi, naunaitpiaqtuugaluaq QEC piqaqtukhaugaluaq aallanik ihuaqtunik qanuriliurutikhanik ukunani tamarmik uumani Uuktuutimi uvanilu Ubluirvia 2021mi MPPAmi. Taimaatullu, URRC pitqujaa QECkut tunijukhat Ministamun parnaqutikhanik QECkut atuniaqtait pingittaanginnik ingniqutip himmautikhat tamajait hivumuulimairianginnik, pidjutaanin manikhakkut/maniliqtuutikkut nutaamun pauwaliqivingmun nuikpat hivuagun nungulvikhainnin. 
59. URRCkut pitquijun angirutimik talvunga tukhiqtauhimajumi ingniqutimi himmautikhamik Kugaarjungmi.
SALLIQ
60. URRC ihivriuqhimajaa ihariaginia uumani tukhiqtauhimajuq ingniqutimik himmauhiqtakhamik havaktakhami Sallirmi pauwaliqiviani. URRC ihumagijaa una anginikhaanun aturutingani pijukhamik, RFC maliktakhat, IC unalu IFC ukuallu ilitturipkaidjutit tunihimajun ukunani ingniqutini uvani pauwaliqivingmi. 
61. URRCkut ilihimajaa una Sallirmi pauwaliqivik piqangittuq ihuaqtumik hailihimajummaaqtukhaq angummadjutimik angummadjutijaami uuminga RFC maliktakhainnik unalu anginikhaanun aturutingani niriuktaujuq aulahimaniaqtuq angiklijuummiqtirluni. URRC uqaqhimajuq Salliq piliklu uuminga 500-kW amigarnaqhinirmun ingniqutimik ittuq nunallaami, tunijuq ilanganik qajangnaqtukkut ingattaqtailidjutimik pikpat ingniqutimi ahiruqqat.
62. QEC pijumajuq himmiqtirlugu una 420-kW ingniqutumik G2 uumunga 720-kW ingniqutimik nakuujutun ihuaqhaidjutaujuq; kihimi, aallanik ahikkuurutikhanik tunijauhimaittun. Angiklijuummirutiniq IFC uvani 1,140 kW ihariagijaujuq amirarijaujurlu, angumadjutijaujukhaujurlu ihariagidjutainnun nunallaap amigaittunun ukiunun.
63. QEC uqaqhimajurlu kiudjutigijaillu aallat naamadjutingittun pauwaliqivingmi atuqhuni ahiruqtaulinikkut hanaqidjutainni. URRC uqaqhimajuq QECkut naammagijutut ittun aulapkaqtittaaqtaq nakuuniqarnia pauwaliqivingmi tadja.
64. URRCkut pitquijun angirutimik talvunga tukhiqtauhimajumi ingniqutimi himmautikhamik Sallirmi.
IGLULIGAARJUK
65. URRC ihivriuqhimajaa ihariaginia uumani tukhiqtauhimajuq ingniqutimik himmauhiqtakhamik havaktakhami Igluligaarjukmi pauwaliqiviani. URRC ihumagijaa una anginikhaanun aturutingani pijukhamik, RFC maliktakhat, IC unalu IFC ukuallu ilitturipkaidjutit tunihimajun ukunani ingniqutini uvani pauwaliqivingmi. 
66. URRC ilihimajuq taamna Igluligaarjukmi pauwaliqivik nakuuhuiqtaaqtunik auladjutinik, piliklu naamajunik IFC angumadjutinikkut ukununga RFC maliktakhanun qaangiutilugu 2029/30. URRC uqaqhimajuq Igluligaarjuk piliklu uuminga 500-kW amigarnaqhinirmun ingniqutimik ittuq nunallaami, tunijuq ilanganik qajangnaqtukkut ingattaqtailidjutimik pikpat ingniqutimi ahiruqqat.
67. QEC pijumajuq himmiqtirlugu una 320-kW ingniqutumik G1 uumunga nutaamut 320-kW ingniqutimik nakuujutun ihuaqhaidjutaujuq; kihimi, aallanik ahikkuurutikhanik tunijauhimaittun. Angiklijuummiqtumik naamadjutinik tautungnaqtuq ihariagijaujuq, huli piliklu angiklihariaqangittuq IFCmik tunnganiqarnikkut QECkut itqurniarutaanun anginikhaanun aturutaingani Igluligaarjukmun. Una IFC uvani 640 kW ikitqijaujuq talvanga 1,270 kW tukhiqhimajumi Ubluirvia 2021mi MPPAmi. 
68. QEC uqaqhimajurlu kiudjutigijaillu aallat naamadjutingittun pauwaliqivingmi atuqhuni ahiruqtaulinikkut hanaqidjutainni. Taapkuat naamadjutingittun titirattiaqtauhimajun uvani Ubluirvia 2021mi MPPAmi uvunga nutaamun pauwaliqivikhamun Igluligaarjukmi. URRC uqaqhimajuq QECkut naammagijutut ittun aulapkaqtittaaqtaq nakuuniqarnia pauwaliqivingmi tadja. Kihimi, ilihimadjutaani ukunani akhuurnaqtuni qajangnaittukkut ihumaaluutini uqaqtauhimajun Ubluirvia 2021mi MPPA ukunani Igluligaarjukmi pauwaliqiviani, URRC pitqujaa QECkut tunijukhat naunaijaqpiaqhimajunik unniudjutini Ministamun ukunani qanuriliuqpiarutikkut hanaqidjutainnik kiudjutainnik ihumagijaujuni qajangnaqpiaqtunik ukunanilu naammaktukkut ihumaaluutini, imaalu/imaluunniit atuquraanginnaqtuni (maliktakhat) malingittuni pipkaijaami nunallaap nakuuniani‑ havaktinilu qajangnaidjutainnik qajangnaqhingittaanginnik.
69. Ihumaalungnaqtuq URRCkunnun taimaatun qanuriliurutikhaq Uuktuutimi aajjikkuhiuraat uumunga qanuriliurutikhamun pihimajuq uvani Ubluirvia 2021mi MPPAmi. URRCkut kangiqhihimajaa una ingniqutini himmauhirutaa tadjakaffuk ihuaqhautauniaqtuq, talvunga nutaaq pauwaliqivik nappaqtiqtauninganun nunallaami; kihimi, naunaitpiaqtuugaluaq QEC piqaqtukhaugaluaq aallanik ihuaqtunik qanuriliurutikhanik ukunani tamarmik uumani Uuktuutimi uvanilu Ubluirvia 2021mi MPPAmi. Taimaatullu, URRC pitqujaa QECkut tunijukhat Ministamun parnaqutikhanik QECkut atuniaqtait pingittaanginnik ingniqutip himmautikhat tamajait hivumuulimairianginnik, pidjutaanin manikhakkut/maniliqtuutikkut nutaamun pauwaliqivingmun nuikpat hivuagun nungulvikhainnin.
70. URRCkut pitquijun angirutimik talvunga tukhiqtauhimajumi ingniqutimi himmautikhamik Igluligaarjukmi.
TIKIRARJUAQ
71. URRC ihivriuqhimajaa ihariaginia uumani tukhiqtauhimajuq ingniqutimik himmauhiqtakhamik havaktakhami Tikirarjuami pauwaliqiviani. URRC ihumagijaa una anginikhaanun aturutingani pijukhamik, RFC maliktakhat, IC unalu IFC ukuallu ilitturipkaidjutit tunihimajun ukunani ingniqutini uvani pauwaliqivingmi. 
72. URRC ilihimajuq taamna Tikirarjuami pauwaliqivik nakuuhuiqtaaqtunik auladjutinik, kihimi, naunaittiaqhimaittuq taimaatun naamajunik IFC angumadjutinikkut ukununga RFC maliktakhanun amigaittunun ukiunun qaangiutilugu 2029/30. URRC uqaqhimajuq Tikirarjuaq piqangittuq amigarnaqhidjutikhanun ingniqutimik ittumik nunallaami. Piqanginnia amigarnaqhinirmun ingniqutimik angiklijuummiqtirutaujuq pauwairutinik pikpat ingniquti ahiruqqat.
73. QEC pijumajuq himmiqtirlugu una 300-kW ingniqutumik G1 uumunga 400-kW ingniqutimik nakuujutun ihuaqhaidjutaujuq; kihimi, aallanik ahikkuurutikhanik tunijauhimaittun. Angiklijuummirutiniq ihuarutaa unalu IFC uvani 770 kW ihariagijaujuq amirarijaujurlu, angumadjutijaujukhaujurlu ihariagidjutainnun nunallaap amigaittunun ukiunun. Tukhiqtauhimajuq IFC avatquhimajaa itqurniaqhimajuq anginikhaanun aturutingani unalu RFC talvunga 2029/30 uvuuna 300 kW ikiklilaaqtirlugillu pauwairutinik nunallaami piqangitillugu amigarnaqhidjutikhanun ingniqutimik. 
74. QEC uqaqhimajurlu kiudjutigijaillu aallat naamadjutingittun pauwaliqivingmi atuqhuni ahiruqtaulinikkut hanaqidjutainni. URRC uqaqhimajuq QECkut naammagijutut ittun aulapkaqtittaaqtaq nakuuniqarnia pauwaliqivingmi tadja.
75. URRCkut pitquijun angirutimik talvunga tukhiqtauhimajumi ingniqutimi himmautikhamik Tikirarjuami.
MITTIMATALIK
76. URRC ihivriuqhimajaa ihariaginia uumani tukhiqtauhimajuq ingniqutimik himmauhiqtakhamik havaktakhami Mittimatalingmi pauwaliqiviani. URRC ihumagijaa una anginikhaanun aturutingani pijukhamik, RFC maliktakhat, IC unalu IFC ukuallu ilitturipkaidjutit tunihimajun ukunani ingniqutini uvani pauwaliqivingmi. 
77. URRC ilihimajuq taamna Mittimatalingmi pauwaliqivik nakuuhuiqtaaqtunik auladjutinik pijukhauniarungnaqhivurlu aallaniklu naamajunik IFC angumadjutinikkut ukununga RFC maliktakhanun qaangiutilugu 2029/30. URRC uqaqhimajuq Mittimatalik piqangittuq amigarnaqhidjutikhanun ingniqutimik ittumik nunallaami. Piqanginnia amigarnaqhinirmun ingniqutimik angiklijuummiqtirutaujuq pauwairutinik pikpat ingniquti ahiruqqat.
78. QEC pijumajuq himmiqtirlugu una 550-kW ingniqutumik G3 uumunga 750-kW ingniqutimik nakuujutun ihuaqhaidjutaujuq; kihimi, aallanik ahikkuurutikhanik tunijauhimaittun. Angiklijuummirutiniq ihuarutaa unalu IFC uvani 2,020 kW ihariagijaujuq amirarijaujurlu, angumadjutijaujukhaujurlu ihariagidjutainnun nunallaap amigaittunun ukiunun. 
79. QEC uqaqhimajurlu kiudjutigijaillu aallat naamadjutingittun pauwaliqivingmi atuqhuni ahiruqtaulinikkut hanaqidjutainni. URRC uqaqhimajuq QECkut naammagijutut ittun aulapkaqtittaaqtaq nakuuniqarnia pauwaliqivingmi tadja.
80. URRCkut pitquijun angirutimik talvunga tukhiqtauhimajumi ingniqutimi himmautikhamik Mittimatalingmi. 
UUKTUUTIT TAMATKIUMANIA IHUMAGIPLUGU QAUJIHAQTAUJUKHAT IHARIAGIJAINUT IGLUQPAUTIKHANULLU UUKTUQTAKHAT
81. URRC-kut naunaiqhimajaat taamna Uuktuut ikittunik naunaitkutalik ihumagiplugu ihariagilluaqtait tamangnit nunallaarnit naammaktumiklu uuktuqtakhat ihuaqhaijaamik ihariagijainut. Nutaanit MPPAs, QEC-kut apuqhivaktut (amihuiqtuqhutik) taimaa unniutjiplutik ihuilutainik tadja hannavigijainik (taapkuatut, ikitpallaat havagvingmi auladjutikhamun, utuqqanguliqtun igluqpat/aulapkaidjutikhat, auldjutit tamajat, qanurlu), kihimi ilitturinnaqtunik qaujihautaittumik ikajuutikhait havaktikhaqarnirmut aulapkainirmullu ihariagijainik (taapkuatut, ihumagiplugit RFC, IFC ahinikluuniit aulapkainirmut maliktakhat QEC-kut ihumagivagait ihuaqutiktut). 
82. URRC-kut kangiqhihimajun taimaa huna pidjutaa naunaitkutinun pijumajaujamun uumunga genset-mun himmiutikhamun mikitqijaujungnaqhijuq nutaamun pauwaqarvikhamun; kihimi, pijakhaujamun ihuaqtumun aallanik pijakhanun, naunaijaidjutit ikajuutillu naunaitkutit ihimmaaqtun. URRC-kullu naunaiqhitihimajut taimaa QEC-kut “havauhilluangat” malikluaqpagaat ihuaqhainahuaqhutik ihariagijainik pihimmaarutaujuq taimaa tadja una “hujakhaittuq” havauhilluariplugu, atuqtakhaqtauq aulattialaittuq, aturuminaittunilu. URRC-kut atauhiinnarmik atuqtakhamik tunijauvaktut, ahiniklu ihivriuqtakhaittumik ihumagijakhaittumiklu.
83. URRC-kut pijukhaujun pilugit aallat ihuaqtun atuqtaaqtanun naunaitkutikhanik uvuuna IR-ngujumun piqaqtaaqtumun, ilijaujukhaugaluamun uuktuutigijami. URRC-kut havauhiit taimaitpaktuq apiqhijaamik naunaitkutanik uuktuutitinut taimaalu/uniit apirijaamik ahinik uuktuqtakhanik QEC-kut ihumagijungnaqhijait. URRC-kut ihumagingitait QEC-kut atuqpagait qanuriliurutikhat iliuraqtauhimajun qulaani nakuutqijaujumi havagutini pidjutini uukturutini iluaniittuni. 
84. URRC-kut ilihimajun taimaa QEC-kut piqarungnaqhijuugaluit amihunik pittaaqtanun unalu/unaluuniin aktilaanginnik ihumagijakhanun tallimanun genset-mun himmiutikhainik ilaujukhhamun Uuktuutimi. Kihimi, pijakhainaq tamainnun nunallaanun ukuat pijumajanun pijakhaq unalu “hugingillugu” pijakhaq. Pihimakpan QEC-kut ihumagilugit tahapkuat aallangajun pijakhani, URRC-kut apiqutigijaat ajungnaqtunun QEC-kut naunaijaitaini. Pihimakpan, aallamun, taimaa URRC-kut niriuktaanun, QEC-kut ihumagijait amihut ihuaqtun pijakhaujun, ihumaalungnaqtuq taimaa QEC-kut pijumalluangittun tunihijaami inmik ihumagijamingnun tutqittiarnaqtunikluuniin pidjutimun(nut) huuq pijumajaulluaqtuq pijakhaq hivulliujuq aallanin pitaaaqtanin ihumagijungnaqhijainik (aallamun qanuriliungittumun).
85. URRC-kut nalungitaat taimaa, uumani tadja uuktuutimun, pijumajaulluaqtuq pijakhaq nakuutqijaujuq uumanga qanuriliungillugu pijakhamun. Kihimi, kangiqhinnaittuq taimaa pijumajaulluaqtuq pijakhaq nakuutqijaujumun pijakhaujuq hailijuq QEC-kunun, taimaatun piqanginman aallamik pijakhanik tunijaungittun naunaitkutarijaanginnik. Tamaavjainni pidjutinun URRC-kut apiqhuutiqaqpaktuq taimaatun aallangajuq angitilaanga himmautikhaq genset-hamun piniariakhaa/pittaariakhaa nakuutqijaujumik pijakharilluagiakhaa ihumagivlugit tamaita pidjutit (ukunatut, manikhatigun maniungittunullu).
86. URRC-kut ihumagivaktait taimaa ilaliutiniq nakuujunik ihuaqtuniklu naunaitkutikhanik uuktuutimi ikiklijuumidjutauniaqtumun naunaijainikkut hivitunianun ikikhijuumilugulu pijumanirmun amihunik IR-ngujunun. Adjikkutaanun, ilaillu amihut ihuaqtun pittaaqtat uuktuutimi pidjutauttaaqtuq nakuutqijamik ihuaqtumik ihumaliurutikhamun pijakhainik Ministamun. URRC-kut ilihimajun taimaa aallat Kanadamiutami avikturviit piqaqtun uuktuutinun naunaitkutinik pijakharijaujanun uuktuutigijamun mikhilaarlugu maligatigun ajuqhaut (“red tape-ngujumun”).
87. [bookmark: 5.0_URRC_RECOMMENDATION][bookmark: _bookmark10]URRC-kut ihumagivaktaat ikajuutauniaqtumun QEC-kunun tunihilutik nakuutqijanik naunaitkutikhanik inmik pigijamingnun MPPA-ni ikajuutikhaanun URRC-mun, Ministamun, akiliutikhainun akiliqhijunun, pitquivlutiklu taimaa QEC-kut pitqujaulugit taimaatun pijaami.
QILAMIURUTINUN INGNIQUTIKHAT
88. URRC-kut ilihimajut taimaa pingahun tallimanin nunallaat ikajuqtaujun Uuktuutimi piqaqtun qilamiurutimun pauwatuutikhamik ilijauhimajamun nunallaami. URRC-kut ilihimajullu taimaa QEC-kut tamainnun akhuuqtun atuffaalirlugit atuqhimajun genset-ngujun qilamiurutinun atuqtakhanik (maliklugu URRC‑QEC-1-3e); kihimi, QEC-kut ilautigingitait qilamiurutinun genset-ngujunik ilijauhimajanun hailihimajumun naahimajutikhamun atuqtakhainun QEC-kut pauwaqarviinni (malikhugu URRC-QEC-1-5b). Naunaittutut ittuq taimaa qilamiurutinun pauwatuutikhat ikikhilaarutauniarungnaqhijunun pauwaiqhimallagutinun nunallaami; kihimi, naunaiqhimaittuq qanuq itpan ingitpalluuniin qilamiurutinun pauwatuutikhamik qanurinmangaat uumani QEC-kut upalungaijautikhami pijakhainun.
89. URRC-kut ihumagijaat taimaa piqarungnaqhijumik ikajuutikhamik pidjutigijaanun qilamiurutinun pauwatuutikhamun; kihimi, naunaiqhimangittuq qanuq QEC-kut naunaiqhivagianginnun ihariagijamingnik akikhaanullu iliuraijaami atauhirmik. URRC-kut pitquijun taimaa QEC-kut naunaiqhilutik qanuq ihumagivaktainun qilamiurutinun ingniqutit inmik upalungaijautimingnun naunaitkutainni. 

URRCT-KUT PITQUJAIT
90. Ihumagiplugit uqautigijauhimajut, URRC-kut pitquijut imaatut:
Havaami pdjutauluaqtut atuliqujaujut
Taapkuat angijuni akitujumi havaakhami laisighanik angirutinik ukununga ingniqutinik himmautikhanun Kugaarjuk, Salliq, Igluligaarjuk, Tikirarjuq, Mittimatalik, angiqtaujukhat pidjutaani hapkununga pitqujaujuni: 
· Taima ihumagijaujut akingat tukhiutinga avatqutpat ihumagijaujuq akikhat kitunilikaak tallimani nunallaani (himmautinga angiqtauhimajuq Ministamit) avatqumajuq 25 pusantimik, QEC-kut pitqujaujukhaq upalungaijariami tunigiamilu nutaamik MPPA Ministamut munarijalik QEC-kunnut.
· Taimaa, taimaatun, kinguagun tuniudjutainni, una tukhiqtauhimajuq havalirnirmun ublua aallangurniaqqat talvanga tukhiqtauhimajumi havalirnirmin ubluani avatquhimajumik atauhirmi ukiumi ukununga kituni nunallaani, QEC pitqujauhimajuq unniutilugu Minista munarijuq QECkunnun.
· Qajaginirni taapkuaqpiani akiinni nappaqtirnirni himmiutinun ihivriuqtaujukhat talvani havaakhaq tukhiqtauningani ilaujukhat uvani akitutilaanginni tun’ngaviani.
· Taimaa, ilihimadjutaani ukunani akhuurnaqtuni qajangnaittukkut ihumaaluutini uqaqtauhimajun Ubluirvia 2021mi MPPA ukunani Kugaarukmi Igluligaarjukmilu pauwaliqiviinni, URRC pitqujaa QECkut tunijukhat naunaijaqpiaqhimajunik unniudjutini Ministamun ukunani qanuriliuqpiarutikkut hanaqidjutainnik kiudjutainnik ihumagijaujuni qajangnaqpiaqtunik ukunanilu naammaktukkut ihumaaluutini, imaalu/imaluunniit atuquraanginnaqtuni (maliktakhat) malingittuni pipkaijaami nunallaap nakuuniani havaktinilu qajangnaidjutainnik qajangnaqhingittaanginnik.
· Taimaa QECkut tunijukhat Ministamun parnaqutikhanik QECkut aturniaqtait pingittaanginnik ingniqutip himmautikhat tamajait Kugaarjungmi Igluligaarjungmilu hivumuulimairianginnik, pidjutaanin manikhakkut/maniliqtuutikkut nutaamun pauwaliqivingmun nuikpat hivuagun nungulvikhainnin.

Pitqujauhimavaktun
· Taimaa QEC-kut tunihilutik naunaitkutikhanik URRC-kunun qanurinniinnun tallimat genset himmiutikhat tugliani ihuaqtumun tamainnunt akitutilaanginni uuktuutikhaq (GRA).
· Hivuani MPPA-ngujun piqaqtun “atuqpagainik” naunaitkutikhanik taimaa URRC-kut kihiani ihariagijaat pijaamingnik uumuuna IR-ngujunut.
· Tamna hivunirmi MPPAs tunihijukhat ihivriudjutikhanik allanik ihuaqtunik upautikhanik/pidjutikhanik taima himiqhimaitumikluuniit (taima uliisingit ihualuangitumik pigiaqaqtunikluuniit aulajunik/hivunikhangitlu atuqtakhanik unalu/unaluuniin ihuariakhainun ihumagijaujun).
· URRC-kut pitquijun taimaa QEC-kut naunaiqhilutik qanuq ihumagivaktainun qilamiurutinun ingniqutit inmik upalungaijautimingnun naunaitkutainni.
91. Piqanggittuq uumani unniudjutimi ihuigidjutigilugu URRC-kut ihumaliuqtaanik aallanik hunanik pidjutigiplugit QEC-kut.

UBLUQAQTUQ: Qiqaijalirvia 25, 2024

Graham Lock, Tuklik-Ikhivautalik
Igluin Auladjutitigun Akitutilaanginnut Katimajiit Nunavunmi

